
Kailasamaulivarnanam

કૈલાસમૌલિવર્ણનમ્

મણિદ્વીપનીપાન્પ્રપશ્યામ્બિકે ત્વં તવાપારમોદપ્રદા સા ચ ભૂમિઃ ।
સુધાસિન્ધુકલ્લોલશીતાતિવાતો મહાનન્દકન્દં વિધત્તે મહેશિ ॥ ૧૬॥
હરિન્મણિનિભેઽદ્રિજે તવ શરીરકાન્ત્યાધિકં
સમસ્તકલધૌતજોઽપ્યગવરોઽયમપ્યુન્નતઃ ।
વિભાતિ હરિતપ્રભસ્સમૃગપક્ષિવલ્લીદ્રુમઃ
પ્રપશ્ય મુકુરેઽમ્બિકે તવ સરૂપભાગ્યાધિકઃ ॥ ૧૭॥
મન્મૌલિસ્થિતચન્દ્રકાન્તિનિકરૈઃ કાન્ત્યા સ્વયા શૈલરાટ્
સ્વામ્યાપારશિખાભિનૃત્તશિખિભિઃ પુંસ્કોકિલાનાં રવૈઃ ।
સારઙ્ગૈ  રુરુકૈર્બકૈશ્ચમરિભિઃ પ્રોદ્ભૂતપુચ્છેસ્સદા
ખડ્ગાનાં નિવહૈર્લુલાયજકુલૈઃ પ્રોડ્ડીનદેણીકુલૈઃ ॥ ૧૮॥
હરિતમણિતૃણાગ્રં સઞ્ચરન્તશ્ચરન્તિ કનકમયમૃગાસ્તે મુક્તબિન્દૂચિતાઙ્ગાઃ  ।
રજતનિભકપોતા રત્નપાદાઃ કણાશાસ્સ્વકગલરણિતૈસ્તે સ્વપ્રિયાપૃષ્ઠલગ્નાઃ ॥ ૧૯॥
હંસાનાઞ્ચ કુલં સ્વવક્ત્રજમહામુક્તાફલૈઃ પક્ષતિ-
વ્યાધૂનાત્તદિગન્તકાન્તિબહુલાસ્તે સ્વચ્છદેહામલાઃ ।
ક્રીડન્તિ પ્રસભં પ્રભૂતપયસિ પ્રોત્ફુલ્લરક્તાબ્જિની-
મધ્યસ્થા ઇવ ચક્રવાકજકુલં મૌનં વિધત્તે શિવે ॥ ૨૦॥
સુખયતિ મૃદુવાતોઽપ્યત્ર ભીત્યા મમાદ્ય મૃગમદસુમસંસ્થૈર્ગન્ધમાદ્યત્પરાગૈઃ ॥ ૨૧॥
કસ્તૂરીમૃગકા અપિ દ્રુતતરં ધાવન્તિ ગન્ધાશયા-
સ્સ્વસ્યાઙ્ગસ્થિતમપ્યુમે  નહિ તરાં જાનન્તિ મૂઢા ઇવ ।
દેહેષુ સ્થિતમપ્યુમે મુનિસુરા જાનન્તિ નો માં યથા
તદ્વત્તેઽપિ મૃગા વિમૂઢમતયઃ કૈલાસશૈલે મમ ॥ ૨૨॥
મૃદુતરકેતકધૂલીપાલીપિઞ્જરિતશૈલવરમાનુઃ ।
કોનુસુસ્વન્ન ભજેતાપ્યત્રસ્થા દિવિષદો હસન્ત્યેવ ॥ ૨૩॥

હરિન્મણિનિભાશ્શુકા વદનરત્નગોમેદકા-
સ્સુરત્નમણિકલ્પિતાઃ કનકહીરનીલપ્રભાઃ ।
વદન્તિ નગમૌલિગાશ્શિવ શિવ પ્રભો પાહિનઃ
પ્રકૃષ્ટદયયા દૃશા પ્રમથનાથ કષ્ટં હર ॥ ૨૪॥
સુશારિકસુકોકિલા હર હરેશ વિશ્વેશ્વરા-
પ્યનાથજનવત્સલ પુરહર પ્રપશ્યાદ્યનઃ ।
ઇતિ ધ્વનિકૃતસ્મદા શિખરિશીપજહતા-
સુરત્નમણિસન્નિભાસ્તરલકાન્તરક્તાક્ષકાઃ ॥ ૨૫॥
પશ્યાદ્રિજે કિસલયં સુરસાલજાતં પુંસ્કોકિલાપલપનેન તુદન્તિ ભુક્તૌ ।
કીરાનને પરિપતન્ત્યલયઃ પ્રકામં જમ્બૂફલભ્રમજિતશ્શુક એષ મૂઢઃ ॥ ૨૬॥
પલાશકલિકા ભ્રમન્મધુપરાગસૌખ્યાદસૌ
યથાવિષયિણોઽમ્બિકે સુકૃતતર્ષદુઃખાકુલાઃ ॥ ૨૭॥
વૃક્ષાલમ્બિતશ‍ૃઙ્ખલાસુચલિતે  વૈડૂર્યમઞ્ચે શિવ-
સ્તદ્વત્પુષ્પકકાન્તિરાગવિલસન્મઞ્ચસ્થિતા સામ્બિકા ।
ડોલાડોલનકૈર્વને વિહરતસ્સ્વૈરં શિવૌ સુન્દરૌ
દેવીભિઃ કલિતૈસ્સુચામરગણૈસ્સેવ્યૌ ચ વૃત્તૌ તદા ॥ ૨૮॥
શ્રીચન્દનપ્રભવસારવિલિપ્તગાત્રૌ ચિક્રીડતુર્નગસુમોદ્ધૃતવાયુગન્ધૈઃ ।
નખમુખવિઘટિતદાડિમીફલોદ્યન્મણિનિભબીજવરં દદાતિ દેવી ॥ ૨૯॥
સ્વકરામ્બુજસંસ્થકીરવક્ત્રચ્છદનં વીક્ષ્ય મહેશિતુસ્સહાસમ્ ।
કીરોઽપિ શઙ્કરમુખાબ્જમવેક્ષ્ય દેવીં  નત્વા ગિરા સમભિયાચત બાલવાચા ॥ ૩૦॥
દેહીશ શઙ્કર વિભો શશિખણ્ડચૂડ માદ્યદ્રમાલકદલીફલસારભઙ્ગમ્  ।
આજ્ઞાપયેતિ તવ નામ વદામિ શમ્ભો વિશ્વેશ ચાત્તુમિતિ તસ્ય ગિરા સહાસઃ ॥ ૩૧॥
ઇન્દ્રનીલમણિકલ્પિતસૌધે મઞ્ચસંસ્રુતશશિદ્યુતિકાન્તે ।
તલ્પકેઽધિશયિતસ્ય પુરારેઃ પાદપઙ્કજયુગં સ્વકરાબ્જૈઃ ॥ ૩૨॥
રઙ્ગમણ્ડલગતા  મુહુરમ્બા  વીણયા વદતિ શઙ્કરનામ ॥
રત્નોત્થામલસૌધભૂમિષુ પુરો દેવસ્ય દેવ્યાઃ પુરો
રુદ્રાણ્યો નવયૌવનાવૃતકુચાઃ ક્રીડન્તિ હલ્લીસકૈઃ ।
મલ્લીગુચ્છકચાનતાનનકરાઃ પ્રોદ્યજ્ઝણન્નૂપુરાઃ
કૈલાસાચલમૌલિગાસ્સુમધુરં ગાયન્તિ નૃત્યન્તિ ચ ॥ ૩૩॥

॥ ઇતિ શિવરહસ્યાન્તર્ગતે માહેશ્વરાખ્યે ઈશ્વરપ્રોક્તં કૈલાસમૌલીવર્ણનમ્ ॥
- ॥ શ્રીશિવરહસ્યમ્ । માહેશ્વરાખ્યઃ પ્રથમાંશઃ । અધ્યાયઃ ૧૮ - કૈલાસમૌલીવર્ણનમ્ । ૧૬-૩૩॥

- .. shrIshivarahasyam . mAheshvarAkhyaH prathamAMshaH . adhyAyaH 18 -

kailAsamaulIvarNanam . 16-33..

Notes:

Description in this chapter is about the Mount Kailāsa peak કૈલાસમૌલી that is Abode of

Śiva શિવ and Devī દેવી.
Śivarahasyam Aṃśaḥ-1 (Māheśvarākhya) શિવરહસ્યમ્ અંશઃ-૧ (માહેશ્વરાખ્ય) has several

descriptions about Mount Kailāsa કૈલાસ શૈલ and Śiva શિવ. Selected verses from some of

the chapters are presented here.

